
 
 
Национална анкета покажува дека економските прашања се најважни на листата на 
грижи на граѓаните   

 
Резултатите од анкетата спроведена на 1108 возрасни лица во Македонија, 
остварена помеѓу 29ти август и 3ти септември 2006 покажуваат зголемен оптимизам 
кај граѓаните по скорешните парламентарни избори. Економската состојба 
продолжува да биде итен проблем за поголемото мнозинство на испитаници; 
моментално 85% од испитаниците укажуваат на невработеноста, економијата и 
стандардот на живеење како најважни проблеми со кои се соочува Македонија денес. 
Испитаниците се оптимистични дека новата влада ќе им се посвети на овие 
проблеми. Прашани дали Македонија се движи во вистинска или погрешна насока, 
28% од испитаниците веруваат дека работите се движат во вистинската насока, 
зголемување од 5% од март 2006 кога анкетата последен пат беше спроведена. 
Дополнително, скоро мнозинство од испитаниците (49%) веруваат дека  економската 
ситуација  во земјата ќе биде подобра за две години. 

Анкетата беше спроведена од Меѓународниот републикански институт (ИРИ), преку 
постојан проект финансиран од Агенцијата за меѓународен развој на Соединетите 
Држави (УСАИД),  дел од мисијата на САД во Македонија. Самото истражување беше 
спроведено од домашната агенција Брима во соработка со американска фирма за 
истражување, “Вилијамс и партнери” од Салем, Масачусец. Резултатите од оваа 
анкета беа презентирани на претставниците на различни политички партии во текот 
на неделата од 18ти септември 2006.  
 
“Оваа анкета покажува дека очекувањата  на граѓаните дека економските реформи ќе 
се движат напред се големи. Ова претставува вистинска можност за новата влада, но 
исто така и вистинска одговорност да ги оствари своите економски ветувања. 
Дополнително, конструктивна и вклчуена опозиција е неопходна за да се осигураме 
дека економските реформи се први на агендата на владата.” коментира Дик Голдман, 
директор на мисијата на УСАИД во Македонија. 
Прашани што треба да биде приоритет на новата влада, вкупно 70% од испитаниците 
идентификуваат прашања во врска со економскиот развој. Од нив 35%  ја сметаат 
невработеноста за главен приоритет, 26% економијата и 9% стандардот на живеење 
како најглавен приоритет кон кој треба да се осврне владата. 
Прашани дали Македонија се движи во “вистинска” или “погрешна насока”, 28% од 
испитаниците веруваат дека работите се движат во вистинската насока. Анкетата, 
исто така забележува намалување од 12%,  кај оние што веруваат дека Македонија 
се движи во погрешната насока кои се 31%. Песимистите ги надминиваат 
оптимистите само за 3%, што е најмалата разлика забележана одкога почна да се 
спроведува анкетата во 1997.  
Според анкетата, 92% од испитаниците продолуваат да веруваат дека странските 
инвестиции се клучен елемент во обезбедување на иден  економски раст на 
Македонија. Прашани од каде треба да дојдат странските инвестиции, мнозинството 
испитаници (51%) продолжуваат да веруваат дека ниту еден посебен извор не е 



 
попосакуван од другите. Во контекст на посебен извор на странски инвестиции, 21% 
ја преферираат Европа, 16% САД и 2 % Русија.    
Подршката за македонското членство во НАТО и ЕУ продолжува на многу високо 
ниво и многу малку се менува. Подршката за влегување во Европска Унија е 
намалена од 97% на 96%. Подршката за влегување во НАТО останува на 89%, еден 
процент пониско од историски највисокиот одговор добиен во анкетата во јануари 
2006. 
 Резултатите од анкетата се достапни на www.usaid.org.mk  
 
Американскиот народ, преку УСАИД, има инвестирано повеќе од 400 милиони долари 
во Македонија од 1993. Повеќе од 30 проекти кои вредат 35 милиони долари се 
имплементираат годишно. Овие проекти се дизајнирани да ја подржат македонската 
транзиција кон мултиетничка демократија базирана на слободен пазар. Тие 
вклучуваат иницијативи за забрзување на економскиот пораст, развивање на 
демократски институции и едуцирање на граѓаните за модерната економија. УСАИД 
обезбедува економска и хуманитарна помош во повеќе од 100 земји. За повеќе 
информации ве молиме посетете ја www.usaid.org.mk 
 
“Меѓународниот републикански институт” (ИРИ) работи со македонските политички 
партии за да ја зајакне нивната спосбност да идентификуваат и да одговорат на 
прашања од значење за електоратот и да им овозможат на граѓаните зголемени 
можности за партиципација. ИРИ го користи испитувањето на јавното мислење да им 
помогне на политичките партии во идентификување на прашања, застапување, 
развивање на порака, комуникација и контакт со гласачите. Анкетите на ИРИ се 
дизајнирани да ги држат партите во контакт со прашањата кои се вистинска важност 
за електоратот. 
 
 


